
МУЛЬТИВИТ-МИНЕРАЛ ПРЕПАРАТЫНЫҢ АҚ
ТЫШҚАНДАРДЫҢ САЛМАҚ АЛУЫНА ӘСЕРІ

Бекмырза М.Е.

Биологиялық белсенді заттарды қолдану организмнің жалпы зат алмасу
процестерін жақсартып, жануарлардың өнімділігін жоғарылатады. Соңғы
жылдары құрамына витаминдер, аминқышқылдары, иммуномодуляторы кіретін
кешендік препараттарды қолдануда.  "Мультивит-минерал" құрамына
дәрумендер (В тобының витаминдері), көптеген минералды заттар кіреді.
"Мультивит-минерал" препараты жануарлар үшін аз токсикалық әсерімен
ерекшеленеді.

Біздің зерттеуіміздің мақсаты- кешенді “Мультивит-минерал” препаратын
қолданып, оның организмнің салмақ алуына әсерін зерттеу. Тәжірибеге 8 бас ақ
тышқандар алынды. Олардан 4 бастан 2 топ құрастырылды: тәжірибелік және
бақылау. Бастапқыда әр топтың тышқандарының тірі салмақтарын өлшеп алдық,
орташа алғанда ол  11-12 г құрады. Содан кейін, 1-ші топтың тышқандарына 0,2
мл /3 тамшы/ "Мультивит-минерал" препаратын күніне 1 рет ауыз арқылы
енгізіп отырдық және де әр 3 күннен кейін тағы да 3 рет қайталадық. Салмағын
бастапқы күнде және тәжірибе аяқталған соң 10-17 күндерден кейін тексердік те,
бақылау тышқандарымен салыстырдық.

Тәжірибелік тышқандар 10 күннен соң биомассасын 35,3%-ға көбейтсе,
бақылау тобының тышқандары тек 20%-ға, 17 күннен кейін бұл көрсеткіштер
50% және 36,8%-ға сәйкес құрайды.

1 кесте - “Мультивит-минерал” препаратының ақ тышқандардың салмақ алуына
ықпалы

Сонда, тәжірибелік тышқандарды бақылау тышқандармен салыстырғанда,
олардың салмақ алуы 10 күннен кейін 11,8%-ға, ал 17 күннен соң- 13,63%-ға
жоғары болды. Нәтижесін талқылай отырып, бұл препаратты ауыл шаруашылық
мал азығына қосып, олардың биомассасын көбейтуге болады деп  дәлелдедік.

